
SOALAN (NO. 22)

Minta MENTERI BELIA DAN SUKAN menyatakan sejauh mana kajian
Kementerian berkaitan kemerosotan mutu bola sepak negara. Nyatakan
jumlah sumbangan Kerajaan kepada FAM dan sejauh mana
pemantauan terhadap penggunaan dana tersebut berikutan dakwaan
Ultras Malaya bahawa berlaku penyelewengan dana tersebut oleh FAM.

JAWAPAN
Yang di-Pertua,

1. Untuk makluman Ahli Yang Berhormat, Kementerian Belia dan
Sukan (KBS) mendapati beberapa faktor menjadi penyumbang
kepada kemerosotan bola sepak negara telah dikenalpasti semasa
periumpaan YB. Menteri Belia Dan Sukan bersama bekas-bekas
pemain bola sepak negara pada 2 Februari 2009 dan bersama
Persatuan Bola Sepak Malaysia (FAM) pada 4 Februari 2009.
Antara subjek perbincangan telah dibahagikan kepada beberapa isu
utama yang dibincangkan meliputi isu-isu yang melibatkan
persatuan bola sepak kebangsaan, pengurusan persatuan
peringkat negeri, institut pengajian tinggi, sekolah dan masalah

umum.

2. Justeru, Pelan Pembangunan Bola Sepak Negara (PPBN) atau
National Football Development Plan (NFDP) telah dilancarkan
oleh YAB Perdana Menteri pada bulan April 2014 sebagai platform
terbaik dalam melaksanakan penstrukturan semula program

pembangunan bola sepak Negara secara sistematik.

3. Program ini juga telah diumumkan sebagai salah satu projek
nasional serta pelan jangka panjang, di mana fasa pertama telah
bermula pada tahun 2014 sehingga tahun 2020. Setérusnya fasa
kedua akan dilancarkan bermula tahun 2021 sehingga tahun 2030.

4.

Di samping itu juga, Akademi Bola Sepak Negara Mokhtar Dahari
dijangka akan mula beroperasi pada awal tahun 2017 dan bakal
menjadi sebuah akademi termoden di rantau ASEAN yang akan
melatih lebih 350 bakat-bakat terbaik tanah air yang berumur 13
hingga 17 tahun.

Sebanyak RM 1.5 juta diperuntukkan oleh Kementerian kepada
Persatuan Bola Sepak Malaysia (FAM) tahun ini untuk membantu
persiapan skuad Senior Kebangsaan menghadapi Kelayakan Piala
Dunia 2018, Zon Asia serta persiapan skuad Harimau Muda A
yang menyertai temasya Sukan SEA 2015 di Singapura pada
bulan Jun yang lepas. Pemantéuan pelaksanaan program bola
sepak ini adalah melalui Jawatankuasa Kerja (JKK) yang
ditubuhkan oleh Majlis Sukan Negara (MSN) yang dihadiri oleh
pihak FAM.

Sekian, terima kasih.

